
[᭑᭑ 11B]

᭑᭑

ᬓᭀᬘᬧ᭞ᬮᬶᬯᬢ᭄ᬕᬸᬫᬸᬬᬸᬭᬶᬂᬳᬢᬶ᭞ᬳᭂᬮᬶᬗᬾᬫᬗᬭᭀᬤ᭄ᬳᬭᭀᬤ᭄᭞ᬩᬕᬸᬲ᭄ᬢᬸᬭᬸᬦᬦ᭄ᬫᬓᬶᬤᬸᬂ᭞ᬫᬓᭂᬓᬯᬶᬦ᭄ᬚᬶᬯᬶᬯᬳ᭞ᬲ᭄ᬯᬭᬫᬦᬶᬲ᭄᭞ᬤᬸᬓ᭄ᬲᬂᬆᬃᬚ᭄ᬚᬸᬦᬵᬭᬶᬂᬲ᭄ᬯᬃᬕ᭄ᬕᬦ᭄᭟ᬦᬶᬓᬫᬗ᭄ᬓᬶᬦ᭄ᬓᭂᬓᬯᬶᬦᬂ᭞ᬫᬧᬶᬬᬗᬮᬮᬶᬮᬮᬶ᭞ᬫᬧᬶᬢᬦ᭄ᬯ᭄ᬭᬸᬄᬲ

ᬬᬦ᭄ᬗᭂᬚᭀᬄ᭞ᬭᬳᬤᬾᬦ᭄ᬕᬮᬸᬄᬗᬭᬸᬗᬸ᭞ᬩᭂᬗᭀᬂᬲᬃᬯ᭄ᬯᬶᬦᬍᬓ᭄ᬢᭂᬓᬂ᭞ᬧᭂᬤᬲ᭄ᬫᬗ᭄ᬓᬶᬦ᭄᭞ᬭᬹᬧᬩᬕᬸᬲ᭄ᬢᭂᬫ᭄ᬩᬂᬫᭂᬮᬄ᭟ᬭᬤᬾᬦ᭄ᬕᬮᬸᬄᬓᬍᬂᬍᬗᬦ᭄᭞ᬢᬸᬫᭀᬦᬶᬂᬭᬹᬧᬳᬧᭂᬓᬶᬓ᭄᭞ᬢᭀᬂᬦᬸᬕᬳᭂᬮᬾᬦᬦ᭄ᬋᬓᭀ᭞ᬫᭂᬫᬮᬶᬗᬶᬦ᭄

ᬦᬶᬭᬩᬯᬸ᭞ᬢᬸᬃᬳᬯᬓᬾᬬᬳᬶᬦ᭄ᬢᬶᬧ᭞ᬩᬯᬸᬤᬶᬦᬶ᭞ᬚᭂᬗᬄᬲᬦ᭄ᬳᬢᬶᬦᬶᬭ᭟ᬓᭂᬫᭀᬄᬓᬓᬘᭀᬦ᭄ᬤᭀᬂᬩᬬᬦ᭄᭞ᬢᬓᭀᬦᬶᬦ᭄ᬳᬦᬓᬾᬚᬦᬶ᭞ᬳ᭄ᬬᬢ᭄ᬯᬄᬜᬧᬶᬜ᭄ᬘᬸᬮ᭄ᬋᬓᭀ᭞ᬢᬕᬶᬄᬧᬾᬢ᭄ᬤᬶᬢᬸᬫᬦ᭄ᬤᬸᬲ᭄᭞ᬦᬤ᭄ᬬᬦ᭄ᬳᬸᬮᬶᬫᬵᬲ᭄ᬳᬃ᭠

ᬣ᭞ᬮᬄᬲᬦ᭄ᬤᬗᬶᬦ᭄᭞ᬳᬦᬓ᭄ᬳ᭄ᬬᬢ᭄ᬯᬄᬫᬜᬸᬯᬂ᭟ᬓᬾᬦ᭄ᬘᭀᬦ᭄ᬤᭀᬂᬩᬬᬦ᭄ᬫᬚᬮᬦ᭄᭞ᬫᬵᬢᬸᬃᬭᬶᬂᬲᬂᬩᬕᬸᬲ᭄ᬕᭂᬮᬶᬲ᭄᭞ᬢᬶᬢ᭄ᬬᬂᬢᬾᬓᬳᬸᬢᬸᬲ᭄ᬋᬓᭀ᭞ᬳᬦ᭄ᬢᬸᬓ᭄ᬳᬶᬤᬭᬤᬾᬦ᭄ᬕᬮᬸᬄ᭞ᬳᬶᬤᬓᬾᬧᬶᬜ᭄ᬘᬸᬮ᭄ᬩᬸᬲᬦ᭄᭞ᬫᬫᬮᬶᬗᬶᬦ᭄᭞

[᭑᭒ 12A]

᭑᭒

ᬤᬦᬾᬲᬸᬯᬶᬫᬵᬲ᭄ᬘᬭᬗ᭄ᬘᬂ᭟ᬩᬕᬸᬲ᭄ᬢᬸᬭᬸᬦᬦ᭄ᬗᬵᬦ᭄ᬤᬶᬓ᭞ᬳᬸᬚᬭᬾᬳᬭᬸᬫ᭄ᬳᬫᬦᬶᬲ᭄᭞ᬩ᭄ᬬᬦᬳᬤᬩᭂᬮᬶᬢᬸᬫᭀᬦ᭄᭞ᬳᬦᬓ᭄ᬩᭂᬮᬶᬫᬭᬭᬯᬸᬄ᭞ᬓᬮᬶᬓᬾᬦ᭄ᬓᬾᬦ᭄ᬩᭂᬮᬶᬓᭂᬫ᭞ᬩᭂᬮᬶᬚᬢᬶ᭞ᬲᬧᬸᬦᬶᬓᬚᬳᬢᬸᬭᬂ᭟ᬘᭀ

ᬦ᭄ᬤᭀᬂᬩᬬᬦ᭄ᬫᬮᬶᬧᭂᬢᬦ᭄᭞ᬫᬵᬢᬸᬃᬭᬶᬂᬭᬳᬤᬾᬦ᭄ᬤᬾᬯᬶ᭞ᬤᬦᬾᬩᬯᬸᬭᬯᬸᬄᬋᬓᭀ᭞ᬩ᭄ᬬᬦᬋ᭠ᬓᬾᬤᬦᬾᬫᬶᬜ᭄ᬘᬸᬮ᭄᭞ᬭᬤᬾᬦ᭄ᬕᬮᬸᬄᬗᬦ᭄ᬤᬶᬓᬵ᭞ᬳᬧᬩ᭄ᬯᬶᬦ᭄᭞ᬳᬦᬓ᭄ᬳ᭄ᬬᬢ᭄ᬯᬄᬫᬜᬸᬯᬂ᭟ᬓ᭄ᬫᬄᬓᬓᬫᬮᬶᬧᭂᬢᬦ᭄᭞

ᬢᬸᬦ᭄ᬤᬾᬦᬂᬳᬧᬗᬫᬳᬶ᭞ᬦᬶᬭᬫᬫᬦ᭄ᬢᭂᬲᬂᬋᬓᭀ᭞ᬲᬗ᭄ᬓᬦ᭄ᬜᬬᬫᬳᬶᬭᬯᬸᬄ᭞ᬤᬾᬰᬦ᭄ᬜᬫᬶᬯᬄᬳ᭠ᬤᬦ᭄ᬜ᭞ᬳᬧᬂᬓᬳᬶ᭞ᬫᬦᬯᬂᬚᬦᬶᬓᬦ᭄ᬤᬜ᭟ᬓᬳᬶᬚᬦᬶᬫᭂᬦᬦ᭄ᬢᭂᬲᬂ᭞ᬲᬗ᭄ᬓᬦ᭄ᬳ᭄ᬬᬢᭂᬓᭂᬤ᭄ᬥᬶᬦᬶ᭞ᬤᬾᬦᬶᬂᬢᭂᬫ᭄ᬩᬾᬓᬳᬶᬢᬸ

ᬫᭀᬦ᭄᭞ᬢᭀᬂᬢᬳᬾᬦ᭄ᬓᬳᬶᬫᬦᭂᬫᬸ᭞ᬚᬦᬶᬓᬳᬶᬫᬫᬦ᭄ᬢᭂᬲᬂ᭞ᬬᬾᬦ᭄ᬢᭀᬚᬦᬶ᭞ᬳᬧᬂᬬᬫᬳᬶᬢᭂᬓ᭟ᬓᬾᬘᭀᬦ᭄ᬤᭀᬂᬩᬬᬦ᭄ᬫᬚᬮᬦ᭄᭞ᬫᬵᬢᬸᬃᬭᬶᬂᬲᬂᬩᬕᬸᬲ᭄ᬕᭂᬮᬶᬲ᭄᭞ᬕᬸᬲ᭄ᬢᬶᬦ᭄ᬢᬶᬢ᭄ᬬᬂᬫᬮᬶᬄᬗᭀᬦ᭄ᬓᭀᬦ᭄᭞ᬫᬵᬃᬕ᭄ᬕᬶᬓᬾ᭠

